
 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᑎᓴᒪᑦ ᒪᓕᒃᑕᐅᔪᒃᓴᑦ ᓂᕿᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᑐᖅᑕᐅᔪᓐᓇᖅᑐᑦ ᓄᖅᑲᖓᓐᓇᐅᑎᓪᓗᒍ 

ᐱᒋᐊᕐᕕᖓ: ᑎᓯᐱᕆ 16, 2022 

ᐃᓱᓕᕝᕕᖓ: ᔭᓄᐊᕆ 2, 2023 

ᓄᓇᕘᓕᒫᒧᑦ  90 ᑎᑦᑕᑯᓗᐃᑦ 

ᑕᒪᑐᒪᓂ ᓄᖅᑲᖓᓐᓇᒥ, ᓄᓇᕗᑦ ᒐᕙᒪᒃᑯᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᐃᑎᑦᑎᔪᒪᕗᑦ 

ᑭᒃᑯᑐᐃᓐᓇᓂᒃ ᐱᒻᒪᕆᐊᓘᓂᖓᓂᒃ ᓂᕿᓕᕆᑦᑎᐊᕆᐊᖃᕐᓂᖅ. 

ᑎᓴᒪᓂᒃ ᒪᓕᒐᕐᓂᖅᑐᓂᒃ ᒪᓕᒐᒃᓴᖅᑕᖃᖅᑐᖅ ᖃᐅᔨᒪᔾᔪᑎᒃᓴᓂᒃ ᓂᕿᓕᕆᔾᔪᑎᒃᓴᑦᑎᐊᕙᖕᓂᒃ 

ᐊᑦᑕᕐᓇᙱᑦᑐᓐᓇᕐᓂᖏᓐᓂᒡᓗ: 

1. ᐅᐊᓴᕐᓗᑎᑦ 

• ᐊᒡᒐᑎᑦ ᐅᐊᓴᕐᓗᒋᑦ ᐅᐊᓴᐅᑎᒧᑦ ᐆᓇᔪᒃᑐᒧᑦ ᐃᒪᕐᒧᑦ ᓂᕿᓕᕆᓚᐅᙱᓐᓂᕐᓂ 

ᓂᕿᓕᕆᔭᕇᖅᓯᒪᓕᕈᕕᓪᓗ, ᐊᒃᑐᖅᓯᐊᓪᓚᓚᐅᕐᓗᑎᑦ ᑎᒍᐊᔅᓯᓐᓂ, ᓱᐴᖅᑐᐊᓂᒃᑯᕕᑦ 

ᐅᕝᕙᓘᓐᓃᑦ ᐊᓇᕐᕕᖕᒦᕌᓂᒃᑯᕕᑦ. 

• ᐅᐊᓴᕐᓗᒋᑦ ᐊᒻᒪ ᖁᐱᕐᕈᐃᔭᕐᓗᒋᑦ ᓂᕿᓄᑦ ᐊᒡᒍᐃᕖᑦ, ᐋᓪᓕᕋᐅᔭᐃᑦ ᖄᖏᑦ 

ᓂᕿᓕᐅᕈᑏᓪᓗ ᐊᑐᐊᓂᑕᒫᑦ. 

• ᐅᐊᓴᖅᐸᒡᓗᒋᑦ ᐱᕈᖅᑐᕕᓃᑦ ᓰᕐᓇᖅᑐᑦ ᓰᕐᓇᙱᑦᑐᓪᓗ ᐱᕙᒌᔭᓯᒋᐊᓚᐅᙱᓐᓂᔅᓯᓐᓂ 

ᓂᕆᑎᑦᑎᓯᒋᐊᓚᐅᙱᓐᓂᔅᓯᓐᓂᓪᓗ. 

2. ᐊᕕᒃᓯᒪᑎᑉᐸᒡᓗᒋᑦ 

• ᓂᖀᑦ ᒥᑭᒐᐃᑦ, ᐊᕿᒡᒋᖅᔪᐊᓂᙶᖅᑐᑦ, ᐳᐃᔩᑦ ᐃᔅᓯᖏᓪᓗ ᐊᕕᒃᓯᒪᑎᑉᐸᒡᓗᒋᑦ 

ᓂᕆᔭᐅᑐᐃᓐᓇᕆᐊᓕᖕᓂ. 

• ᑕᐃᒪᐃᑦᑐᓐᓇᖅᐸᑦ, ᐊᑐᖅᐸᒡᓗᑎᑦ ᐊᓯᖏᓐᓂᒃ ᐊᒡᒍᐃᕝᕕᖕᓂ ᐱᕈᖅᑐᕕᓂᕐᓄᑦ, ᒥᑭᒐᕐᓄᑦ, 

ᑎᖕᒥᐊᓄᑦ ᐳᐃᔨᓄᓪᓗ.  ᓂᕿᓄᑦ ᐊᒡᒍᐃᕖᑦ ᐊᑐᐊᓂᑕᒫᑦ ᐅᐊᓴᑦᑎᐊᖅᐸᒡᓗᒋᑦ 

ᐅᐊᓴᐅᓯᖅᓯᒪᔪᒧᑦ ᐃᒪᕐᒧᑦ ᐆᓐᓇᕆᑦᑐᒧᑦ ᐊᑐᐊᓂᒃᑳᖓᑕ. 

  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᐅᒪᔪᓕᕆᔨᒃᑯᑦ 

3. ᐃᒐᓗᒋᑦ 

• ᐊᑦᑕᕐᓇᖅᑐᑦ ᖁᐱᕐᕈᐊᕐᔪᐃᑦ ᐃᓚᖏᓐᓂ ᓂᕿᓃᑦᑐᓐᓇᕐᒪᑕ ᐆᓯᒪᑦᑎᐊᙱᑉᐸᑕ. 

• ᓂᐅᕕᐊᑦ ᓂᖀᑦ ᑎᖕᒥᐊᓪᓗ, ᒪᓐᓂᕈᔪᐃᑦ, ᐊᓕᒍᕐᒥ ᐆᑕᐅᔪᑦ ᐊᒥᐊᒃᑯᕐᓗᑯᐃᓪᓗ 

ᐆᑕᐅᖏᓐᓇᐅᔭᕆᐊᖃᖅᐳᑦ ᖁᐱᕐᕈᐊᕐᔪᐃᑦ ᑐᖁᑎᒋᐊᕐᓗᒋᑦ.  

• ᐆᑦᑎᐊᕐᓗᒋᑦ ᓯᖃᓕᓯᒪᔪᑦ ᓂᖀᑦ ᑭᓯᐊᓂ ᐃᔅᓯᖏᑦ ᐃᓱᕈᓐᓃᖅᐸᑕ. 

• ᒥᓯᕋᐃᑦ, ᖃᔪᒃᓴᐃᑦ ᖃᔪᐃᓪᓗ ᖃᓛᖅᑎᑉᐸᒡᓗᒋᑦ ᐆᓇᖅᓯᖅᑎᖅᑕᐅᒃᑲᓐᓂᕌᖓᑕ. 

4. ᓂᒡᓕᑦᑎᕐᓗᒍ 

• ᓂᕿᓂᒃ ᐃᒡᓗᕈᓯᐅᑉ ᐆᓇᕐᓂᖓᓃᑎᑦᑕᕆᐊᖃᙱᑦᑐᑦ ᐋᓐᓂᐊᓕᕐᓇᖅᑐᓂᒃ 

ᖁᐱᕐᕈᐊᕐᔪᖕᓂᒃ ᐱᕈᕐᕕᐅᓵᓕᖁᓇᒋᑦ. 

• ᓂᖀᑦ ᓱᕈᑐᐃᓐᓇᕆᐊᓖᑦ ᓂᒡᓕᓇᖅᑐᒃᑯᕕᖕᒧᐊᓯᑲᐅᑎᒋᕙᒡᓗᒋᑦ ᖁᐊᒃᑯᕕᖕᒧᓪᓘᓐᓃᑦ 

ᓂᐅᕕᖅᑕᐅᕌᓂᑐᐊᕌᖓᑕ. 

• ᐆᑲᐅᑎᒋᕙᒡᓗᒋᑦ ᐊᒻᒪ ᓂᒡᓕᓇᖅᑐᒃᑯᕕᖕᒧᐊᖅᐸᒡᓗᒋᑦ ᖁᐊᖅᑎᑉᐸᒡᓗᒋᓪᓘᓐᓃᑦ ᓱᕈᔭᑦᑐᑦ 

ᓂᖀᑦ ᐋᖅᑭᒃᓱᖅᓯᒪᕙᒌᖅᑐᓪᓘᓐᓃᑦ ᓂᖀᑦ, ᓲᕐᓗ ᓂᕿᓕᐅᕐᕕᖕᓂ ᐊᓐᓂᔾᔭᐅᕙᒃᑐᑦ 

ᐊᒥᐊᒃᑯᐃᓪᓘᓐᓃᑦ, ᐃᑲᕐᕌᒃ ᒪᕐᕉᒃ ᐃᓗᐊᓂ. 

ᐊᐱᖅᑯᑎᒃᓴᖃᕈᔅᓯ, ᖃᐅᔨᒋᐊᕐᕕᒋᕙᒡᓗᓯᐅᒃ ᐊᕙᑎᑦᑎᓐᓂᒃ ᖃᓄᐃᙱᑦᑎᐊᕋᓱᐊᖅᑐᓕᕆᔨᔅᓯ, 

ᐅᕗᖓᓘᓐᓃᑦ ᐃᑭᐊᖅᑭᕕᖕᒧᐊᕐᓗᓯ https://livehealthy.gov.nu.ca/iu/node/766. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca  

https://livehealthy.gov.nu.ca/iu/node/766
mailto:dsommerville1@gov.nu.ca

